
ᕿᑎᕐᒥᐅᑦ ᐃᓄᖕᓄᑦ-ᐱᕙᓪᓕᐊᔾᔪᑕᐅᔪᓄᑦ ᖃᐅᔨᓴᖅᐸᓪᓕᐊᓂᕐᒧᑦ ᑲᑎᒪᔨᕋᓛᑦ ᐊᕐᕌᒍᑕᒫᖅᓯᐅᑎᒥᓂᒃ 

ᑲᑎᒪᓚᐅᖅᐳᑦ ᓄᕕᐱᕆ 3 ᐊᒻᒪ 4-ᒥ 2015-ᒥ ᐃᖃᓗᒃᑑᑦᑎᐊᒥ ᐅᖃᐅᓯᖃᖅᖢᑎᒃ ᐱᓕᕆᓪᓗᓂ 

ᐊᑐᒐᒃᓴᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᓂᒃ ᓄᓇᐅᑉ ᐃᓚᖓᓂ ᑭᖑᓂᐊᒍᓪᓗ ᐃᓄᖕᓄᑦ 

ᐱᕙᓪᓕᐊᔾᔪᑕᐅᔪᓄᑦ ᐊᓯᔾᔨᖅᓯᒪᔪᓂᒃ ᓄᓇᓕᖕᓂ ᖃᓂᒋᔭᖅᖠᙱᓐᓃᑦᑐᓂᒃ. ᑲᑎᒪᑎᓪᓗᒋᑦ 

ᐅᐸᒃᑕᐅᑦᑎᐊᓚᐅᖅᑐᑦ ᓴᓇᕝᕕᖕᓂ ᐊᒻᒪ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᓐᓂᒃ, ᑭᒡᒐᖅᑐᐃᔨᓂᒡᓗ ᐱᖓᓱᓂᒃ 

ᐊᕕᒃᑐᖅᓯᒪᔪᓂᙶᖅᑐᑦ ᕼᐋᒻᓚᑦᑯᓐᓂ ᑕᓪᓕᒪᐅᓪᓗᑎᒃ. ᐅᓪᓗᓂᒃ ᒪᕐᕈᖕᓂᒃ ᑲᑎᒪᑎᓪᓗᒋᑦ 

ᐅᓂᒃᑳᕆᐊᖅᑐᖅᑐᖃᓚᐅᖅᐳᖅ ᒐᕙᒪᒃᑯᑦ ᑎᒥᖁᑎᖏᓐᓂᒃ ᐊᒻᒪ ᓴᓇᕝᕕᖕᓂ ᑐᒃᓯᕋᖅᓯᒪᔪᓂᒃ, ᐊᒻᒪᓗᑦᑕᐅᖅ 

ᐅᖃᐅᓯᕆᔭᐅᓪᓚᕆᓚᐅᖅᖢᓂ ᖃᓄᑐᐃᓐᓇᖅ ᐃᓄᖕᓄᑦ ᐱᕙᓪᓕᐊᔾᔪᑕᐅᔪᓐᓇᖅᑐᑦ ᐃᑲᔫᑎᒃᓴᓂᒃ 

ᐊᒃᑐᐃᔾᔪᑎᖏᓐᓂᒡᓗ ᐊᖏᔪᑦ ᐱᕙᓪᓕᐊᔾᔪᑕᐅᔪᑦ ᐱᓕᕆᐊᒃᓴᖏᑦ ᕿᑎᕐᒥᐅᓂ. 

 

ᓯᕗᓪᓕᖅᐹᑦᑎᐊᒥ ᕿᑎᕐᒥᐅᑦ SEMC-ᑯᑦ ᑲᑎᒪᓚᐅᖅᐳᑦ ᐊᕐᕌᒍᓂ ᒪᕐᕉᖕᓂᒃ ᐊᓂᒍᖅᑐᓂᑦ ᑖᒃᑯᐊ ᑲᑎᒪᔨᕋᓛᑦ ᐊᕐᕌᓂ 

ᑲᑎᒪᔪᓐᓇᓚᐅᙱᑎᓪᓗᒋᑦ. ᑕᐃᒪᐃᒻᒪᑦ, ᑲᑎᒪᔪᑦ ᐱᒋᐊᕈᑎᖃᓚᐅᖅᐳᑦ ᓇᓗᓇᐃᔭᖅᓯᒪᔪᒥᒃ SEMC-ᑯᑦ 

ᐃᓚᓕᐅᔾᔨᒋᓪᓗᑎᒃ ᕿᒥᕐᕈᔭᐅᓚᐅᖅᑐᓂᒃ ᐊᑐᒐᒃᓴᖏᓐᓂᒃ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᒃᓴᓂᒃ ᐊᒻᒪ ᐊᕙᑎᑦᑎᓐᓂ 

ᖃᐅᔨᓴᕈᑕᐅᓯᒪᔪᑦ ᕿᒥᕐᕈᔭᐅᔪᓂᒃ ᓄᓇᐅᑉ ᐃᓚᖓᓂ ᐅᑭᐅᓂ ᒪᕐᕉᖕᓂᒃ ᐊᓂᒍᖅᓯᒪᔪᓂᒃ. ᒫᓐᓇᐅᔪᖅ ᕿᑎᕐᒥᐅᓂ 

ᐅᔭᕋᖕᓂᐊᕐᕕᖕᒥ ᐃᖏᕐᕋᔪᖃᙱᒃᑲᓗᐊᖅᑎᓪᓗᒍ, ᒪᕐᕉᖕᓂᒃ ᐊᖏᔫᖕᓂᒃ ᐱᓕᕆᐊᒃᓴᖅᑕᖃᖅᐳᖅ ᐱᔭᕆᑐᓂᖅᓴᓂ 

ᐊᕙᑎᒥ ᖃᐅᔨᓴᖅᑕᐅᕙᓪᓕᐊᔪᒥ ᐱᕙᓪᓕᐊᑎᑕᐅᕙᓪᓕᐊᑐᐃᓐᓇᕆᐊᖃᓕᖅᑐᒥᒃ. ᓴᓇᕝᕕᖕᒥ ᑭᒡᒐᖅᑐᐃᔨᐅᔪᑦ 

ᑖᒃᑯᓇᓂ ᐱᓕᕆᐊᖑᔪᓂᒃ ᑲᑎᒪᔨᕋᓛᓂᒃ ᐅᖃᖃᑎᖃᓚᐅᖅᐳᑦ ᐱᓕᕆᐊᒃᓴᖏᓐᓂᒃ ᓇᓗᓇᐃᖅᓯᓪᓗᑎᒃ ᐊᒻᒪ 

ᐃᓚᖏᓐᓂᒃ ᓂᕆᐅᒋᔭᒃᓴᓂᒃ ᐃᓱᒫᓘᑕᐅᔪᓂᒡᓗ ᑐᓴᖅᑎᑕᐅᔪᒪᓪᓗᑎᒃ ᓄᓇᓕᖕᓂ ᖃᓂᒋᔭᖏᓐᓃᑦᑐᓂᒃ. 

 

TMAC Resources Inc-ᑯᑦ 2015-ᒥ ᑑᕆᔅ ᐅᐊᖕᓇᖓᓂ ᐃᓄᖕᓄᑦ ᐱᕙᓪᓕᐊᔾᔪᑕᐅᔪᓂᒃ ᖃᐅᔨᓴᕐᓂᕐᒧᑦ 

ᐱᓕᕆᐊᖑᔪᑦ ᐅᓂᒃᑳᓂᒃ ᐅᓂᒃᑲᐅᓯᖃᓚᐅᖅᐳᑦ, ᖃᕆᓴᐅᔭᒃᑯᑦ ᑐᓴᒐᒃᓴᓂᒃ ᐃᓚᓕᐅᔾᔨᓪᓗᑎᒃ 2014-ᒥ ᐊᒻᒪ 2015-

ᒥ. TMAC-ᑯᑦ ᐅᖃᐅᓯᖃᓚᐅᕆᕗᑦ ᐊᓯᔾᔨᖅᑕᐅᓵᓚᐅᖅᑐᓂᒃ ᑑᕆᔅ ᐅᐊᖕᓇᖓᓂ ᐃᓄᖕᓄᑦ ᐱᕙᓪᓕᐊᔾᔪᑕᐅᔪᓂᒃ 

ᖃᐅᔨᓴᕐᓂᕐᒧᑦ ᐱᓕᕆᐊᖑᔪᓂᒃ, ᐃᓚᓕᐅᔾᔨᓯᒪᔪᓂᒃ ᓄᑖᙳᕆᐊᖅᑕᐅᓚᐅᖅᑐᓂᒃ ᐃᓚᒋᓐᓂᒃ ᓇᓗᓇᐃᔭᐅᑎᓂᒃ. 

ᓴᐱᓇ ᒎᓗ ᐊᒻᒪ ᓯᐅᓪᕗ ᑯᐊᐳᕇᓴᒃᑯᑦ ᐅᐸᒍᑎᓚᐅᕆᕗᑦ ᐅᓂᒃᑲᐅᓯᖃᕆᐊᖅᑐᖅᖢᑎᒃ ᓄᑖᖑᓂᖅᐹᓂ ᑐᓴᕈᑎᓂᒃ 

ᐹᒃ ᑰᒃ ᐱᓕᕆᐊᖑᔪᒥᑦ ᐊᑐᖅᐸᓪᓕᐊᓂᐊᖅᓕᖅᑐᓂᒡᓗ ᐱᖃᓯᐅᑎᓪᓗᒋᑦ ᐊᕙᑎᑦᑎᓐᓂ ᖃᐅᔨᓴᖅᑕᐅᕙᓪᓕᐊᔪᒥᒃ. 

ᓴᐱᓇᒃᑯᑦ ᖃᖓᑦᑎᐊᖅ ᑐᓂᓯᓚᐅᖅᐳᑦ ᑭᖑᓪᓕᖅᐹᖅᓯᐅᑎᒥᓂᒃ ᐊᕙᑎᑦᑎᓐᓂ ᐊᒃᑐᐃᔪᓂᒃ ᐅᖃᐅᓯᐅᔪᑦ ᓄᓇᕗᒻᒥ 

ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ, ᐱᖃᓯᐅᔾᔨᓪᓗᑎᒃ ᑎᑎᕋᖅᑕᐅᕐᙵᖅᑐᒥᒃ ᐃᓄᖕᓄᑦ ᐱᕙᓪᓕᐊᔾᔪᑕᐅᔪᓂᒃ 

ᖃᐅᔨᓴᕐᓂᕐᒧᑦ ᐱᓕᕆᐊᖑᔪᒥᒃ ᑲᑎᒪᔨᕋᓛᓄᑦ ᑐᓴᕈᒥᒋᔭᐅᓪᓚᕆᒃᑲᔭᖅᖢᓂ ᐱᓕᕆᐊᖑᕙᓪᓕᐊᓕᖅᐸᑦ. ᐅᑯᐊ 

ᐊᓯᖏᑦ ᐃᓚᐅᓚᐅᖅᑐᑦ ᐅᔭᕋᖕᓂᐊᒐᒃᓴᓂᒃ ᕿᓂᖅᑎᑦ ᑲᒻᐸᓂᐅᔪᑦ Kaizen Discovery Inc-ᑯᑦ ᐊᒻᒪ ᐅᑭᐅᖅᑕᖅᑐᒥ 

ᖃᐅᔨᒪᔨᐅᔪᑦ ᑲᓇᑕᒥ ᐊᒻᒪᓗ ᑲᓇᑕᒥ ᐅᑭᐅᖅᑕᖅᑐᒥ ᖁᑦᑎᒃᑐᕐᒥᐅᑦ ᖃᐅᔨᓴᕐᕕᖓᓂ. 

 

ᒫᓐᓇᐅᔪᖅ ᐊᖏᔪᒥᒃ ᐅᔭᕋᖕᓂᐊᕐᕕᒃᓴᒥᒃ ᓴᓇᔪᖃᙱᑎᓪᓗᒍ, ᑲᑎᒪᑎᓪᓗᒋᑦ ᑲᒪᓂᖅᓴᐅᓚᐅᖅᐳᑦ ᐱᕙᒌᔭᕈᒪᓪᓗᒋᑦ 

ᓄᓇᓖᑦ ᓯᕗᓂᒃᓴᑦᑎᓐᓄᑦ ᐱᖃᑖ ᑕᒪᕐᒥᒡᓘᓐᓃᑦ ᐊᖏᔪᑦ ᐱᓕᕆᐊᒃᓴᑦ ᐃᖏᕐᕋᑎᑕᐅᓕᕋᔭᕐᓂᖅᐸᑕ. 

ᑲᑎᒪᔨᐅᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᐱᓕᒻᒪᖅᓴᖅᑐᖃᕆᐊᖃᕐᓂᖓᓂᒃ ᐅᓪᓗᒥ ᐃᖅᑲᓇᐃᔭᖅᑎᐅᔪᓄᑦ 

ᐊᑐᕐᓂᖃᑦᑎᐊᖅᑐᒥᒃ ᐃᑲᔫᑕᐅᖁᓪᓗᒋᑦ ᐃᖅᑲᓇᐃᔮᒃᓴᓂᑦ ᐱᓕᕆᐊᒃᓴᕆᔭᐅᔪᒫᖅᑐᓂᒃ, ᐊᒻᒪ ᐋᖅᑮᓗᑎᒃ 

ᐃᑲᔪᖅᑐᐃᔾᔪᑎᒃᓴᓂᒃ ᒥᒃᖠᒋᐊᖁᓪᓗᒍ ᐊᒻᒪ ᑲᒪᒋᔪᒪᓪᓗᒋᑦ ᓇᓕᐊᑐᐃᓐᓇᖅ ᓯᕗᓂᒃᓴᒥ ᓂᕆᐅᒋᔭᐅᙱᑦᑐᑦ 

ᐃᓄᖕᓂᒃ ᐊᒃᑐᐃᓇᔭᖅᑐᓂᒃ. ᑲᑎᒪᔨᕋᓛᑦ ᐅᖃᐅᓯᖃᓚᐅᕆᕗᑦ ᐃᓕᓐᓂᐊᒃᑲᓐᓂᕈᒪᓇᔭᕐᓂᖏᓐᓂᒃ ᖃᓄᖅ ᓄᓇᓖᑦ 

Meadowbank ᐊᒻᒪ ᓄᓘᔮ ᖃᓂᒋᔮᓃᑦᑐᑦ ᖃᓄᐃᓕᐅᓚᐅᖅᐸᑦ ᐊᓯᔾᔨᖅᑕᐅᔪᑦ ᑖᒃᑯᐊ ᐱᕙᓐᓂᐊᑎᑕᐅᑎᓪᓗᒋᑦ 

ᑭᖑᓪᓕᕐᒥ ᑲᑎᒪᓕᖅᐸᑕ ᐊᕐᕌᒍ. 

 

ᓇᐃᓈᖅᓯᒪᔪᑦ ᓯᕗᓕᐅᖅᑎᓂᑦ 


